
RHONDDA CYNON TAF

Mawrth 2026

Annwyl Aelodau'r Gweithgor Tlodi Plant,
PARTHED: Gweithgor Tlodi Plant y Pwyllgor Trosolwg a Chraffu

Dyma ysgrifennu ar ran y Cabinet i ymateb yn ffurfiol i'ch adroddiad a'r 18 argymhelliad sydd wedi'u
cytuno mewn egwyddor gan y Cabinet ar 2 Chwefror 2026.

Yn gyntaf, hoffen ni ddweud diolch am y diwydrwydd, y gofal, a'r dull seiliedig ar dystiolaeth rydych chi
wedi'i ddilyn wrth gynnal y gwaith yma. Mae'r adroddiad yn dangos ymgysylltiad ystyrlon rhwng Aelodau
Etholedig y Gweithgor, ymchwilwyr sy'n ddinasyddion, sefydliadau partner, teuluoedd & phrofiad
personol, a'r Cydweithrediad Ymchwil ar Benderfynyddion lechyd (CYBI). Mae'r argymhellion yn dangos
newid cyfeiriad go iawn tuag at ddulliau sy'n talu sylw i dlodi a byddan nhw'n llywio camau gweithredu
ar draws pob maes gwasanaeth i wella deilliannau i blant a theuluoedd sy'n byw mewn tlodi yn
Rhondda Cynon Taf.

Fel rydyn ni i gyd yn gwbl effro iddo, tlodi plant yw un o'r heriau mwyaf taer sy'n wynebu cymunedau
yng Nghymru, gyda thua 31 y cant o blant yn byw mewn tlodi incwm cymharol ar 6l costau llety. Mae
hwn yn realiti sy'n effeithio ar gymunedau fel ein un ni bob dydd, ac mae adroddiad y Grnwp yn rhoi
sylfaen gadarn i ategu ymateb y Cyngor ac ymladd yn erbyn stigma.

Ar 6l adolygu'r argymhellion, mae'r Cabinet yn cytuno ar bwysigrwydd gwella mynediad at gymorth,
cryfhau cydgysylltu rhwng gwasanaethau, a gwella trefniadau partneriaeth gyda'r sector gwirfoddol
a chymunedol. Yn yr un modd, rydyn ni'n cydnabod yr angen i ymgorffori ymwybyddiaeth o urddas a
thlodi o fewn ein gwaith rheng flaen, gwneud defnydd gwell o ddata, hyrwyddo ymyrraeth gynnar, ac
ategu gwaith atal hirdymor yn flaenoriaethau allweddol. Bydd swyddogion nawr yn ystyried sut y
bydd modd cymhwyso pob argymhelliad yn effeithiol i strategaethau a gwaith cynllunio
gwasanaethau cyfredol gan ddefnyddio'r adnoddau sydd ar gael.

Er mwyn sicrhau bod cynnydd yn cael ei fonitro, bydd adroddiad pellach yn cael ei gyflwyno i'r
Cabinet maes o law yn amlinellu'r gweithrediad a'r camau nesaf. Bydd hyn yn rhoi sicrwydd y bydd
modd i'r camau gweithredu wneud cynnydd a pharhau i wneud gwahaniaeth pendant i blant a
theuluoedd sy'n byw mewn tlodi.

Unwaith eto, hoffai'r Cabinet ailadrodd ein gwerthfawrogiad o waith adeiladol y Gnwp, ac os hoffech chi,
bydden ni'n fodlon dosbarthu diweddariadau yn y dyfodol i Aelodau yn 6l yr angen.

Yn gywir,

Andrew Morgan OBE

Arweinydd y Cyngor ac Aelod o'r Cabinet ar faterion Isadeiledd a Buddsoddi
Leader of the Council and Cabinet Member for Infrastructure and Investment
Cynghorydd y Fwrdeistref Sirol dros Ward Aberpennar

County Borough Councillor for the Mountain Ash Ward

Swyddfa'r Cabinet, 2 Llys Cadwyn, Stryd Taf, Cabinet Office, 2 Llys Cadwyn, Taff Street, Pontypridd, CF37 4TH
Ebost/Email: Andrew.Morgan2@rctcbc.gov.uk

